ՀԻՄՆԱՎՈՐՈՒՄ

1. Իրավական ակտի անհրաժեշտությունը (նպատակը)

      «Հայաստանի Հանրապետության առողջապահության նախարարության «Տուբերկուլոզի դեմ պայքարի ազգային ծրագրի ուժեղացում», «Հայաստանի Հանրապետությունում դեղակայուն տուբերկուլոզի կառավարման ընդլայնումը», «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն», «Առողջապահական համակարգի հզորացում» դրամաշնորհային ծրագրերի արտաբյուջետային հաշվի միջոցների ծախսման 2011 թվականի նախահաշիվները հաստատելու մասին» Հայաստանի Հանրապետության կառավարության որոշման նախագծի ընդունումը յուրաքանչյուր դրամաշնորհային ծրագրի մասով պայմանավորված է հետևյալով`

Հայաստանի Հանրապետության կառավարության 2006 թվականի 28 դեկտեմբերի N 52 արձանագրային որոշմամբ հաստատված տուբերկուլոզի դեմ պայքարի 2007-2015 թվականների ազգային ծրագիրը, Հայաստանի Հանրապետության կառավարության 2007 թվականի մարտի 1-ին ընդունված N 398 որոշմամբ հաստատված ՄԻԱՎ/ՁԻԱՀ-ին հակազդման ազգային ծրագրի իրականացմանն աջակցելու, ինչպես նաև առողջապահական համակարգի հզորացման նպատակով` Հայաստանի Հանրապետության առողջապահության նախարարության և ՁԻԱՀ-ի, տուբերկուլոզի և մալարիայի դեմ պայքարի գլոբալ հիմնադրամի միջև կնքվել են մի շարք համաձայնագրեր, մասնավորապես` 2009 թվականի մարտի 27-ին «Տուբերկուլոզի դեմ պայքարի ազգային ծրագրի ուժեղացում», 2009 թվականի օգոստոսի 14-ին «Հայաստանի Հանրապետությունում դեղակայուն տուբերկուլոզի կառավարման ընդլայնումը», 2009 թվականի հոկտեմբերի 29-ին «Առողջապահական համակարգի հզորացում», 2009 թվականի նոյեմբերի 22-ին «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն»` դրամաշնորհային ծրագրերի ֆինանսավորման վերաբերյալ, որոնք շարունակական բնույթ են կրում: Ելնելով ծրագրերով սահմանված միջոցառումների իրականացումից` սույն նախագծի ընդունման նպատակն է վերոգրյալ ծրագրերի 2011 թվականի բյուջեի  հաստատումը:
2. Ընթացիկ իրավիճակը և խնդիրները
    Ելնելով յուրաքանչյուր ծրագրով նախատեսված նպատակներից` 2010 թվականի ընթացքում Հայաստանի Հանրապետության առողջապահության նախարարության և ծրագրերի ենթաստացող կազմակերպությունների միջև կնքվել են պայմանագրեր, և իրականացվել են դրամաշնորհային ծրագրերով նախատեսվող միջոցառումները: 2011 թվականի ընթացքում պլանավորվում է կնքել նոր պայմանագրեր ենթաստացող կազմակերպությունների հետ, ինչպես նաև գնել դեղորայք, լաբորատոր ծախսանյութեր, բժշկական սարքավորումներ և ծրագրով նախատեսվող այլ ապրանքներ ու ծառայություններ:  

3. Կարգավորման նպատակը և բնույթը

    Սույն նախագծով նախատեսվում է հաստատել «Տուբերկուլոզի դեմ պայքարի ազգային ծրագրի ուժեղացում», «Հայաստանի Հանրապետությունում դեղակայուն տուբերկուլոզի կառավարման ընդլայնումը», «Հայաստանի Հանրապետությունում ՄԻԱՎ/ՁԻԱՀ-Ի դեմ պայքարի ազգային ծրագրին աջակցություն» դրամաշնորհային ծրագրերի  2011 թվականի բյուջեն` տուբերկուլոզի դեմ պայքարի, ՄԻԱՎ/ՁԻԱՀ-ի դեմ պայքարի ազգային ծրագրերի իրականացմանն աջակցելու նպատակով: Անդրադառնալով «Առողջապահական համակարգի հզորացում» դրամաշնորհային ծրագրի բնույթին` սույն որոշման նախագծի հաստատմամբ նախատեսվում է իրականացնել հետևյալ նպատակները`

· ուսումնասիրել առողջապահական համակարգի ներկայիս աշխատուժը և աշխարհագրական տեղակայումը, նորացնել տեղեկատվական համակարգը բուժաշխատուժի հոսքի վերաբերյալ, մշակել գումարային և ոչ գումարային մեթոդներ` հեռավոր մարզերում բուժաշխատողներին խրախուսելու նպատակով, մշակել առողջապահական համակարգի ազգային աշխատուժի նոր ռազմավարությանը աջակցող շարունակական մասնագիտական զարգացման քաղաքականություն բոլոր տեսակի բուժաշխատողների համար, վերանայել և նորացնել պետական բժշկական կրթական հաստատություններում տուբերկուլոզի և ՄԻԱՎ/ՁԻԱՀ-ի առկա ուսուցողական ծրագրերը և մշակել նոր ծրագրեր բուժքույրերի ու բժիշկների համար,
· մշակել պալիատիվ/ամոքիչ խնամքի ուղեցույցներ և կրթական ծրագրեր,
· հզորացնել ազգային առողջապահական տեղեկատվական համակարգը և դրա մեջ ինտեգրել ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարին ուղղված ծրագրերը, վերանայել տվյալների աղբյուրները, տեղեկատվության ներկայիս հոսքերը և մշակել առաջարկություններ նոր ինտեգրված համակարգի համար, մշակել ազգային ցուցանիշների նոր ցանկ և տվյալների հաշվետվական ձևեր, վերանայել համապատասխան օրենսդրությունը, համապատասխանեցնել հիվանդությունների միջազգային դասակարգումը, հզորացնել առողջապահական տեղեկատվության հավաքագրման կենտրոնական և մարզային կարողությունները,
· մշակել արյան անվտանգության ազգային ռազմավարությունը, մշակել ու տարածել արյան անվճար դոնորությունը քարոզող կրթական նյութեր, վերազինել ժամանակակից սարքավորումներով արյան փոխներարկման մարզային կայանները և վերապատրաստել համապատասխան աշխատակիցներին, հիմնել արյան դոնորների միասնական էլեկտրոնային տվյալների բազա, 
· Զարգացնել ՄԻԱՎ/ՁԻԱՀ-ի և տուբերկուլոզի բուժման համար դեղորայքի և բժշկական պարագաների գնման և մատակարարման ներուժը, մշակել տուբերկուլոզի և ՄԻԱՎ/ՁԻԱՀ-ի բուժման ուղեցույցներին համապատասխան դեղորայքի նոր ցանկ, դեղորայքի ռացիոնալ օգտագործումը ապահովելու նպատակով` մշակել բուժհաստատություններում դեղորայքի օգտագործման մոնիթորինգի ձևանմուշներ, և օգտագործել հավաքված տվյալները` հետագա գնումները պլանավորելիս:   

4. Նախագծի մշակման գործընթացում ներգրավված ինստիտուտները և անձիք

    Նախագծի կազմմանը մասնակցել է Հայաստանի Հանրապետության առողջապայության նախարարության Գլոբալ Հիմնադրամի ծրարգերը համակարգող խումբը:

5. Իրավական ակտի կիրառման դեպքում ակնկալվող արդյունքը
Այսպիսով, սույն որոշման նախագծի ընդունմամբ հնարավոր կլինի ապահովել Հայաստանի Հանարպետությունում տուբերկուլոզ հիվանդության ախտորոշման, բուժման, այլ բժշկական ու կազմակերպչական միջոցառումների իրականացման արդյունավետությունը, տուբերկուլոզի բնագավառում համաճարակային իրավիճակի բարելավումը, ՄԻԱՎ-ով ապրող մարդկանց բուժման համար նախատեսվող դեղերի, բուժտեխնիկայի և ծախսանյութերի գնումը, ՄԻԱՎ-ի նկատմամբ հետազոտում իրականացնող լաբորատորիաների վերանորոգումը, ինչպես նաև արյան և արյան պատրաստուկների անվտանգությունը` արյան փոխներարկման կայանները ժամանակակից սարքավորումներով և ծախսանյութերով հագեցնելու միջոցով և այլ միջոցառումների իրականացումը, ինչը կնպաստի տուբերկուլոզի և ՄԻԱՎ-ի կանխարգելմանը, տուբերկուլոզով ու ՄԻԱՎ-ով ապրող մարդկանց բուժման արդյունավետության բարձրացմանը: 
      ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

